BAB VII

RUMUSAN DAN CADANGAN

7.1 Rumusan

Masyarakat yang mengamalkan adat Minangkabau cukup ramai, sehingga
oleh setengah pengkaji dikatakan sebagai kelompok masyarakat pengamal nasab ibu
terbesar di dunia, dan mendiami kawasan yang cukup luas, iaitu Sumatera Barat dan
daerah-daerah di sckelilingnya dan Negeri Sembilan di Malaysia. Ini bermakna
bahawa masyarakat yang mengamalkan adat itu bukan sekelompok kecil yang unik

atau shadh (mengganjil) sehingga boleh diabaikan.

Adat Minangkabau adalah adat yang asli dan sudah tua. Adat ini seakan tidak
banyak dipengaruhi oleh kebudayaan yang datang dari luar, kecuali oleh ajaran Islam

o

yang datang k

Ini jukkan bahawa adat itu sangat sesuai dengan

realiti dan mentaliti masyarakat, atau menunjukkan bahawa adat itu diterima dengan

kemantapan jiwa dan akal sihat masyarakatnya.

Adat Minangkabau disamping asli dan tua juga cukup lengkap dan

menyeluruhl, sehingga mampu kehidup yarakat Mi
berabad-abad lamanya. Hanya aspek akidah dan ibadah yang tidak diatur oleh adat.
Oleh itu agama Islam diterima baik selagi tidak menyinggung aspek sosial

kemasyarakatan.

Pengaruh ajaran Islam dan kemajuan pembelajaran atau pengaruh Barat telah
banyak merubah bentuk amalan adat dari bentuk asalnya, tetapi beberapa aspek adat
antaranya nasab ibu, perkahwinan eksogami, dan pewarisan kepada sanak nasab ibu
masih dimalkan dan akan kekal untuk masa yang panjang. Kenyataan ini

menunjukkan keteguhan dan kekuatan adat itu mengikat masyarakatnya.

Sebenarnya agama Islam yang disiarkan secara damai sudah bermula sejak
abad ke-13, namun dalam bentuk ajaran tarekat vang tidak banyak menyentuh
masalah sosial. Islam dipelajari secara menyeluruh dan aplikatif dalam kehidupan
bermasyarakat baru bermula sejak awal abad ke-19, namun usaha terhalang oleh
penjajahan bangsa asing. Walaupun demikian berkat usaha para ulama dan
pemimpin Minangkabau, pengaruh Islam dalam adat Minangkabau secara perlahan

semakin banyak dalam kehidupan.

Kenyataan-kenyataan diatas membuat kita berhati-hati dalam menilai hukum
adat Minangkabau. Ciri-ciri syariah yang mengutamakan maslahah, luasnya kawasan
‘afw, perhatian kepada kaedah am, mempertimbangkan uzur khas dan penguat

kuasaan beransur-ansur perlu menjadi pertimbangan dalam penilaian itu.

Pendekatan syariah dalam menangani masalah sosial atau amalan yang sudah
menjadi adat sangat hati-hati dan bijaksana, sehingga tidak menimbulkan kekacauan
atau haraj yang mungkin membawa mudarat yang lebih besar. Dalam hal ini Islam
menerima ‘urf yang baik, membatalkan ‘urf yang tidak baik, dan membetulkan adat
yang kurang baik. Dan dalam pembetulan yang kurang baik itu kadang-kadang
dilakukan secara tidak lansung, iaitu hanya dengan suntikan ajaran moral, tanpa
membatalkan adat itu secara keseluruhan. Oleh itu dalam menilai hukum adat
Minangkabau ~ mesti  dikaji secara terperinci dan mendalam dengan

mempertimbangkan kemudahan-kemudahan yang diberikan syariah seperti di atas.

Perbezaan antara bentuk susunan masyarakat dan sistem kekeluargaan
Minangkabau dengan susunan masyarakat dan sistem kekeluargaan Arab Islam
disebabkan oleh perbezaan corak kehidupan dan keadaan alam tempat tinggal.
Apapun sistem sosial yang dipakai oleh satu kelompok masyarakat, adalah pilihan
semula jadi dalam memenuhi keperluan mereka, dan mencari jalan keluar dari setiap

problem mereka.

Sistem nasab ibu di Minangkabau, yang bermakna bahawa suku anak

mengikut suku ibu, dan berhak untuk tinggal di kediaman keluarga ibu, dan

mewarisi harta pusaka keluarga ibu, tanpa menafikan hubungan nasab anak kepada
bapa, dan tetap mengiktiraf adanya hak dan kewajiban antara anak dan bapa, pada
asalnya tidak bercanggahan dengan hukum syara’. Tetapi jika nasab ibu itu
mengetepikan hubungan bapa-anak, atau dengan itu bapa tidak bertanggung jawab
atas nafkah dan pendidikan anak, seperti amalan adat pada masa dahulu, maka nasab

ibu seperti itu tidak sesuai dengan hukum syara’.

Fungsi suku nasab ibu dahulu selain sebagai kelompok keturunan juga
sebagai unit ekonomi, politik, unit pembalasan dendam, eksogami dan sebagai asas
pewarisan.  Sekarang suku hanya berfungsi sebagai identiti, eksogami dan upacara
adat. Perubahan fungsi suku itu menjadikan sistem persukuan Minangkabau masa
kini tidak menghalangi pelaksanaan hukum syara’, sehingga kedua sistem itu boleh

diamalkan secara bersamaan.

Sistem eksogami suku dalam perkahwinan adat Minangkabau adalah satu
pemecahan sosial, untuk menjaga keutuhan suku dan keharmonian hubungan dengan
suku-suku lain. la hingga kini tidak mendatangkan apa-apa mudarat misalnya
kesulitan dalam mencari jodoh kepada masyarakat, kerana sistem itu Jjuga memiliki
jalan keluar dari kesusahan yang mungkin muncul. Jalan keluar itu misalnya

pemecahan suku.

Larangan perkahwinan antara orang sesuku tidak bermakna perkahwinan itu

haram menurut syara’. Larangan yang berdasarkan kesepak anggota masyarakat

itu ditujukan kepada sebahagian (khas) di p yang halal dikahwini.

Mengikut prinsip usul figh larangan atas perkara khas dari perkara am yang telah

diharuskan adalah tidak dianggap bercanggahan.

Kerana larangan diatas bersifat ‘urfy (dengan asas adat), Jjika perkahwinan itu
berlaku juga maka ia mesti dianggap sah, kerana sebuah perkahwinan yang dianggap
sah oleh syara’ tidak boleh dibatalkan peraturan apapun juga. Suami-isteri itu tidak
boleh dipaksa untuk bercerai atau fasakh. Hukum adat mungkin menetapkan
hukuman bagi ahlinya yang melanggar peraturan itu, dengan syarat jenis hukuman
itu tidak boleh sampai membatalkan perkahwinan yang sah itu. Apapun peraturan
yang membatalkan apa yang sah menurut syara’ adalah bercanggahan dengan hukum

syara’.

Sistem pembahagian harta pusaka adat Minangkabau sedang dalam proses
perubahan.  Pada mulanya harta seorang lelaki sama ada harta pusaka ataupun harta
pencarian  diwariskan kepada anak saudara, atau keluarga nasab ibunya. Pada waktu
itu lelaki tidak perlu bertanggung jawab atas anak dan isterinya, dan satu-satunya
sumber ekonomi adalah harta pusaka. Amalan ini nyata bertentangan dengan hukum
syara’. Ketika sumber ekonomi telah bergantung kepada harta pencarian, walau
belum terlepas dari harta pusaka, dan kesedaran akan tanggung jawab atas anak dan
isteri sudah tumbuh, terjadilah pemisahan harta pencarian dari harta pusaka. Harta
pusaka tetap dibagi untuk keluarga nasab ibu, dan harta pencarian diberikan
sebahagian kepada anak dan sebahagian untuk anak saudara (kemenakan).
Perkembangan terakhir yang bermula dengan munculnya bentuk pencarian yang

benar-benar terlepas dari harta pusaka, akhirnya harta pencarian telah banyak

diwariskan kepada anak dan isteri. Sementara itu harta pusaka masih dibahagi
menurut  hukum adat, dan sesetengah ulamak mempertahankannya dengan

mengkiaskannya kepada harta milik bersama seperti wakaf dan lain-lain.

Menurut penulis, harta pusaka itu tidak sama dengan harta wakaf atau tanah
Khaibar yang dikenakan kharaj, kerana sebahagian besar harta pusaka adalah harta
pusaka rendah, yang berasal dari pencarian peribadi dan masih diketahui asal
usulnya. Oleh itu harta pusaka tidak boleh dikecualikan dari kemestian diselesaikan
dengan hukum faraidh. Hanya dalam penyelesaian harta pusaka tinggi dijumpai
kesulitan, kerana tidak diketahui dengan pasti pemilik sebenarnya harta itu. Dalam
kes seperti itu terlepas dari kesalahan orang tua dahulu, terpaksa diterima hukum adat
dengan menganggap harta pusaka tinggi itu sebagai harta milik besama anggota suku

atau perut, atau rumah bila harta itu telah diagih-agihkan.

Pembela hukum adat mendakwa bahawa harta pencarian telah dibahagi sesuai
dengan hukum faraidh, namun pada kenyataannya belum demikian, khasnya di
kawasan kampung. Harta pencarian kebanyakan diwariskan kepada anak dan isteri

sahaja secara kolektif, anak p p masih di kan, dan pewarisan kepada

anak ini hanya berlaku untuk satu kali pewarisan. Adapun pewarisan selanjutnya di

selesaikan menurut hukum adat.

Asas unilateral hukum pewarisan adat atau pewarisan kepada ahli waris
menurut garis ibu sahaja bercanggahan dengan hukum syara’ dan prinsip keadilan

dalam realiti kehidupan sekarang. Ahli waris lelaki boleh berundur dari haknya dan



menyerahkan kepada ahli waris perempuan, dengan memberi kenyataan secara jelas.
Tanpa ada bukti pasti atas penyerahan itu, tidak boleh ditetapkan bahawa ahli waris

lelaki telah menggugurkan haknya.

Kesepakatan ahli waris untuk tidak membahagi harta warisan antara mereka
masing-masing boleh diterima, dengan syarat kesepakatan itu dibuat dengan rela
hati, tanpa tekanan dan paksaan. Walaupun demikian tiap-tiap ahli waris masih

boleh mewariskan bahagiannya kepada ahli warisnya menurut hukum faraidh.

Hukum waris adat yang menghadkan orang yang mewaris kepada ahli waris
terdekat sahaja tidak sesuai dengan hukum syara’. Syara’ telah menetapkan orang-

orang yang mesti mendapat dan tidak terhijab/terlindung.

Terakhir mesti diperhatikan bahawa usaha untuk mengaplikasikan hukum
Islam dalam kehidupan masyarakat perlu dilakukan dengan bijaksana dan
memelihara perkara-perkara yang telah baik. Dalam konteks Minangkabau,
beberapa penyelesaian dan kompromi boleh dilakukan, misalnya bila dalam faraidh
kemenakan yang tidak termasuk ahli waris utama, namun kerana rapatnya bapa
saudara dengan kemenakan, maka sebaiknya bapa saudara tetap memberikan

sebahagiaan harta pencariannya kepada kemenakan, dengan jalan hibah atau wasiat.



7.2 Cadangan-cadangan

1. Ulamak dan cerdik pandai Minangkabau diharapkan supaya memberikan
pelajaran ugama dengan lebih terus-terang dan tidak menutup mata terhadap

aspek-aspek adat yang tidak sesuai dengan hukum syara’. Dan kepada ninik

mamak, para penghulu dan pemuka adat diharapkan dengan hati bersih dan cinta

kebenaran untuk injau kembali hukum adat yang diamalkan,
sesuai dengan perbilangan adat lapuk-lapuk dikajangi, yang baik diambil dengan

mufakat , yang buruk dibuang dengan perhitungan.

2. Di setiap kampung dan nagari hendaklah ditubuhkan satu jawatan kuasa yang
bertugas membantu masyarakat dalam menyelesaikan masalah kewarisan

menurut hukum faraidh.

[

. Setiap orang diberikan hak yang lebih luas untuk memiliki harta atas nama
peribadi, tanpa dikaitkan dengan nama suku, dan mewariskan harta itu sesuai

dengan hukum Islam. Dalam hal ini kita menyambut seruan kerajaan untuk

daftarkan tanah ing: ing dengan nama peribadi.

7.3 Penutup

Dengan mengucapkan puji syukur kehadhirat Allah penulis mengakhiri

kajian Hukum Keluarga Adat Mi kabau dengan kesimpulan bahawa hukum adat

Minangkabau bernasab kepada ibu dan perkahwinan eksogami suku berdasarkan

pengamalannya masa kini tidak bercanggahan dengan hukum syara’. Adapun hukum
adat yang berkaitan dengan hukum waris banyak bercanggahan dengan hukum
syara’.  Kesimpulan ini sesuai dengan hipotesa yang penulis buat sebelum

melakukan kajian lebih mendalam.

Penulis sedar kajian ini belum sempurna, namun penulis berharap kajian ini

bermanfaat bagi penulis sendiri dan masyarakat Minangkabau khasnya dan umat

Islam pada amnya. Wallahu a’lamu bi al-shawab

